
శ్రీమదుత్తర  రామాయణము








సీ. పరిపంథిమదతమఃపంకజిన్వధిభూవిభుం డైనదుష్యంతభూవిభుండు

    వైరిరాజప్రాణవాయుభుగ్భుజభుజంగాధిరాజై మించుగాధిరాజు

    హరిశౌర్యఘటితాఖిలావీరమృగాపహరణాజిమృగయుఁ డై యలరుగయుఁడు

    శత్రుహృద్భేదనక్షమచక్రదీర్ఘఘర్ఘరఘోషసురథుఁ డై క్రాలుసురథుఁ



తే. డహితనుతచారు గౌరవుం డగుపురూర

    వుండు మొదలైననృపపుంగవులు మహోగ్రుఁ

    డౌదశాస్యునితోడఁ బోరాడలేక

    నోడితి మటంచు వచియించి రోహటించి. 154



 ——♦♦ రావణుం డనరణ్యమహారాజుతోఁ బోరుట ♦♦—— 



తే. ఏమి దెలిపెద నింక శ్రీరామచంద్ర,యొక్క నృపుఁడైన నెదిరింప నోపఁడయ్యె

    రావణాసురుపై నగరణ్యనృపవ, రేణ్యుఁ డొకరుండు దాఁకె నిర్భీకుఁ డగుచు.



ఉ. ఆవివరంబుఁ దెల్పెద దశాననుఁ డిట్టుల నెల్ల రాజులన్ 

    లావు దొరంగఁజేయు చొకనాఁడు బలాన్వితుఁ డై యయోధ్య కెం

    తేవడి నేఁగుదెంచి పఱతె మ్మనరణ్యనృపాల పోరికిన్ 

    నీవిపులప్రతాపము గణింతురు  దిక్కుల శూరు లందఱున్. 156



క.  అనుమాన మేల వెఱచిన, ననుమా యోడితి నటంచు ననుమాట చుఱు

    క్కున మానవపతి చెవి సొర, ఘనమానము రోస మీసుఁ గనఁబడ ననియెన్.



ఉ. ఏల దురుక్తులాడె దసురేశ్వర మ మ్మెదిరించి పోరఁగాఁ

    జాలుదు వేని ద్వంద్వమునఁ జక్కఁగ నిల్వుము పిల్కుమార్చెదన్ 

    బేలతనంబుతో ఘనులు పెద్దఱికంబు గణించుకొందురే

    యాలములోపలన్  తెలియు నందఱబీరము లంచుఁ బల్కుచున్. 158



సీ. పృథ్వీస్థలం బెల్లఁ బెల్లగింపఁగఁ జాలఁ బెం పొందునరదముల్ పెక్కువేలు

    ఘనగాత్రమహిమ నాకాశ మెత్తెడుభంగి బెడఁగైనయేనుఁగుల్ పెక్కువేలు

    చక్రవాళము నైనఁ జక్కదాఁటెడుధాటి బెరయుగుఱ్ఱమ్ములు పెక్కువేలు

    కల్పాంతభైరవాకారులై శూరు లై బిరుదు లందినభటుల్ పెక్కువేలు



తే. మిక్కుటపువీఁక దిక్కులఁ బిక్కటిల్ల

    నొక్కమొగిఁ దన్నుఁ గొల్వఁగా నుక్కుమీఱి

    కదనమున కాయితం బయి కదలిపోయె

    రావణునిమీఁద మనయనరణ్యనృపతి. 159



క.  ఆవిభునిసైన్యపతులకు, రావణుసైనికుల కుగ్రరణ మయ్యెఁ ద్రిలో

    కీవిస్మయావహోద్ధతి, దేవాసురయుద్ధ మైనతెఱఁగున నధిపా. 160



మ. దనుజుల్ నీలశిలోచ్చయోచ్చతను లుద్యద్బాహు లుగ్రాశని

    ధ్వను లొక్కుమ్మడిఁ జుట్టు ముట్టి భటమస్తంబుల్ రథాంగంబు ల

"https://te.wikisource.org/w/index.php?title=పుట:Uttara_Ramayanamu_Kankanti_Paparaju.pdf/128&oldid=342859" నుండి వెలికితీశారు

		 ఈ పేజీలో చివరి మార్పు 12 ఫిబ్రవరి 2021న 05:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

